
ত্রৈগুণ্যাদ্ভিন্নরূপং  ভবতি  হি  ভুবনে
হীনমধ্যোত্তমং  যত্
জ্ঞানং  শ্রদ্ধা  চ  কর্তা  বসতিরপি  সুখং  কর্ম
চাহারভেদাঃ  ।
ত্বত্ক্ষেত্রত্বন্নিষেবাদি  তু  যদিহ
পুনস্ত্বত্পরং  তত্তু  সর্বং
প্রাহুর্নৈগুণ্যনিষ্ঠং  তদনুভজনতো  মংক্ষু
সিদ্ধো  ভবেযম্  ॥ 1॥

ত্বয্যেব  ন্যস্তচিত্তঃ  সুখমযি  বিচরন্
সর্বচেষ্টাস্ত্বদর্থং
ত্বদ্ভক্তৈঃ  সেব্যমানানপি  চরিতচরানাশ্রযন্
পুণ্যদেশান্  ।
দস্যৌ  বিপ্রে  মৃগাদিষ্বপি  চ
সমমতির্মুচ্যমানাবমান -
স্পর্ধাসূযাদিদোষঃ  সততমখিলভূতেষু  সংপূজযে
ত্বাম্  ॥ 2॥

ত্বদ্ভাবো  যাবদেষু  স্ফুরতি  ন  বিশদং  তাবদেবং
হ্যুপাস্তিং
কুর্বন্নৈকাত্ম্যবোধে  ঝটিতি  বিকসতি
ত্বন্মযোঽহং  চরেযম্  ।
ত্বদ্ধর্মস্যাস্য  তাবত্  কিমপি  ন  ভগবন্
প্রস্তুতস্য  প্রণাশ -
স্তস্মাত্সর্বাত্মনৈব  প্রদিশ  মম  বিভো
ভক্তিমার্গং  মনোজ্ঞম্  ॥ 3॥

তং  চৈনং  ভক্তিযোগং  দ্রঢযিতুমযি  মে
সাধ্যমারোগ্যমাযু -
র্দিষ্ট্যা  তত্রাপি  সেব্যং  তব  চরণমহো  ভেষজাযেব
দুগ্ধম্  ।
মার্কংডেযো  হি  পূর্বং
গণকনিগদিতদ্বাদশাব্দাযুরুচ্চৈঃ
সেবিত্বা  বত্সরং  ত্বাং  তব  ভটনিবহৈর্দ্রাবযামাস
মৃত্যুম্  ॥ 4॥



মার্কংডেযশ্চিরাযুঃ  স  খলু  পুনরপি  ত্বত্পরঃ
পুষ্পভদ্রা -
তীরে  নিন্যে  তপস্যন্নতুলসুখরতিঃ  ষট্  তু
মন্বংতরাণি  ।
দেবেংদ্রঃ  সপ্তমস্তং
সুরযুবতিমরুন্মন্মথৈর্মোহযিষ্যন্
যোগোষ্মপ্লুষ্যমাণৈর্ন  তু  পুনরশকত্ত্বজ্জনং
নির্জযেত্  কঃ  ॥ 5॥

প্রীত্যা  নারাযণাখ্যস্ত্বমথ  নরসখঃ
প্রাপ্তবানস্য  পার্শ্বং
তুষ্ট্যা  তোষ্টূযমানঃ  স  তু  বিবিধবরৈর্লোভিতো
নানুমেনে  ।
দ্রষ্টুং  মায়আং  ত্বদীযাং  কিল
পুনরবৃণোদ্ভক্তিতৃপ্তাংতরাত্মা
মাযাদুঃখানভিজ্ঞস্তদপি  মৃগযতে
নূনমাশ্চর্যহেতোঃ  ॥ 6॥

যাতে  ত্বয্যাশু
বাতাকুলজলদগলত্তোযপূর্ণাতিঘূর্ণত্ -
সপ্তার্ণোরাশিমগ্নে  জগতি  স  তু  জলে  সংভ্রমন্
বর্ষকোটীঃ  ।
দীনঃ  প্রৈক্ষিষ্ট  দূরে  বটদলশযনং
কংচিদাশ্চর্যবালং
ত্বামেব  শ্যামলাংগং
বদনসরসিজন্যস্তপাদাংগুলীকম্  ॥ 7॥

দৃষ্ট্বা  ত্বাং  হৃষ্টরোমা  ত্বরিতমুপগতঃ
স্প্রষ্টুকামো  মুনীংদ্রঃ
শ্বাসেনাংতর্নিবিষ্টঃ  পুনরিহ  সকলং  দৃষ্টবান্
বিষ্টপৌঘম্  ।
ভূযোঽপি  শ্বাসবাতৈর্বহিরনুপতিতো
বীক্ষিতস্ত্বত্কটাক্ষৈ -
র্মোদাদাশ্লেষ্টুকামস্ত্বযি  পিহিততনৌ
স্বাশ্রমে  প্রাগ্বদাসীত্  ॥ 8॥

গৌর্যা  সার্ধং  তদগ্রে  পুরভিদথ
গতস্ত্বত্প্রিযপ্রেক্ষণার্থী
সিদ্ধানেবাস্য  দত্বা  স্বযমযমজরামৃত্যুতাদীন্
গতোঽভূত্  ।
এবং  ত্বত্সেবযৈব  স্মররিপুরপি  স  প্রীযতে  যেন  তস্মা



-
ন্মূর্তিত্রয্যাত্মকস্ত্বং  ননু  সকলনিযংতেতি
সুব্যক্তমাসীত্  ॥ 9॥

ত্র্যংশেস্মিন্  সত্যলোকে
বিধিহরিপুরভিন্মংদিরাণ্যূর্ধ্বমূর্ধ্বং
তেভোঽপ্যূর্ধ্বং  তু  মাযাবিকৃতিবিরহিতো  ভাতি
বৈকুংঠলোকঃ  ।
তত্র  ত্বং  কারণাংভস্যপি  পশুপকুলে
শুদ্ধসত্ত্বৈকরূপী
সচ্চিত্ব্রহ্মাদ্বযাত্মা  পবনপুরপতে  পাহি  মাং
সর্বরোগাত্  ॥ 10॥

